
O TÈKSTO A 
 

Drabaren o tèksto 
 

Si laćho vaj na o telefòno? 

 

 K-jekh śkòla, k-jekh aktivitèta i rajni siklǎrni vakǎrel e dajança thaj e dadença palal jekh akanutni 

tèma: „Si laćho o telefòno vaś amare ćhave vaj na si laćho?”. 

Kana vakǎrel pes palal o kinipen jekhe telefonosqo vaś lenqe ćhave, e dada thaj e daja si xulavde 

and-e duj riga. And-jekh rig, si e dada save ӡanen maj but palal e telefònurǎ thaj save phenen ke na kinena 

penqe ćhavenqe prǎ sigo jekh telefòno, kodolesqe ke na si laćho. And-i kolaver rig si e dada thaj e daja 

save phenen so kana len na sas len telefòno kana sas tikne, si te kinen von jekh telefòno penqe ćhavenqe 

kaj te avel len. 

 I Oana, i daj jekhe ćhavesqi saves si les duj berśa, phenel: „Me astardem te ӡivav jekh maj lacho 

ӡivipen andar maj but dikhimata thaj kadava ʒivipen kamav les vi vaś mirro ćhavorro saves si les akana duj 

berśa. Kana vakǎrav palal jekh maj laćho ӡivipen, vakǎrav palal sar xas maj laćhes, keras spòrto, tha` vi 

palal sar utilizisaras aparàturǎ save śaj te rimosaren amaro kòrpo, amaro sastipen.  Drabardem and-e verver 

artìkulurǎ palal o internèto, sar keren nasul e ćhavenqe e modèrno aparaturǎ thaj e telefònurǎ. Kamav te 

päzinav mirre ćhaves kadale aparaturenθar. Drabardem kaj kadala aparàturǎ, sar o telefòno, keren le 

ćhavenqe dependènca, e ćhave na maj śaj soven, thulǒn zorales thaj śaj te peren nasvale e godǎça.” 

 O Emil, jekh dad savo kamel kaj lesqe ćhaven te avel len vi te utlizisaren o telefòno, phenel: „Te 

man na sas man telefòno kana semas tikno, si te kinav me jekh telefòno mirre ćhavesqe kaj te avel les. Si 

man śtar chave saven si len kaθar duj k-e efta berśa, thaj na bute vrǎmaθar kindem lenqe jekh telefòno, kaj 

te avel len soça te khelen pen. Ćaćes, na ӡanav so nasulimata śaj te kerel lenqe o telefòno, thaj nìć na 

drabardem palal kadaja butǐ. Na mukhav len te khelen pen but ćàsurǎ and-jekh dǐves. Man thaj mirre rromnǎ 

na sas amen kasave butǎ kana samas tikne thaj kamas amare ćhavenqe te kinas lenqe svàko butǐ kaj na 

sas amen.”. 

 O Jonel, jekh dad kaj si le strin ćhave, phenel: „Sode vrǎmaθar si e modèrno aparàturǎ thaj e 

telefònurǎ, e ćhave na maj prǎ khelen pen avri e amalença, von roden thaj len penqe khelimata palal o 

internèto thaj alosaren te khelen pen andre e telefonença. Vi atùnći kana dikhen pen avral e amala, e ćhave 

saven si len telefòno, beśen maj but p-o telefòno sar te vakǎren maśkar penθe.”. 

 K-o agor, i rajni siklǎrni phenel le dadenqe thaj le dajanqe: „Akana, o telefòno si jekh trebaipen vaś 

e manuśa. Vov kerel rig andar amaro ʒivipen. O telefòno si laćho, nùmaj trebal te arakhas jekh ekilìbro 

vaś o vaxt savo utilizisaras o telefòno.”. 

 

amboldipen thaj adaptàcia palal: 

 https://www.monitorulcj.ro/actualitate/34487-exclusiv-in-editia-tiparita-  

https://www.monitorulcj.ro/actualitate/34487-exclusiv-in-editia-tiparita-


Limbă și comunicare – Limba rromani maternă                                                                                   Pagina 3 din 10 
TEST EN VI – 2026 

Ambolde ka-e pućhimata palal o tèksto savo drabardǎn les 

 
 

 

1. Trujar i grafèma savi sikavel o laćho amboldipen: 

Savi si i principàlo tèma andar o dino tèksto 

A. i relàcia maśkar e ćhave thaj e dada; 

B. e telefonosqo utlizisaripen; 

C. sar trebal te avel telefòno kana kamas te kinas les; 

D. e tehnologiaqi evolùcia. 

 

Nu se completează de către elev:  

Cod:  Punctaj:  6 puncte 
 

 

 

 

 

2. Xramosar andar o dino tèksto duj śerutne/ klidin alava: 
 

1) ____________________________                2)   ____________________________ 

 

Nu se completează de către elev:  
 

2.1) Cod:  Punctaj:  2 puncte 
 

2.2) Cod:  Punctaj:  2 puncte 
 
 

 

 

 

 

 
3. Khethanǎr e alava dikhindoj e informàcie andar o dino tèksto: 
 

1) i Oana A. phendǎs so e ćhave beśen maj but p-o telefòno 
sar te vakǎren maśkar penθe 

2) o Emil B. phendǎs so telefòno kerel rig andar amaro 
ʒivipen 

3) o Jonel C. phendǎs so e modèrno aparaturǎ keren nasul e 
ćhavenqe  

4) i rajni siklǎrni D. phendǎs so vov kinel jekh telefòno pesqe 
ćhavesqe kaj te avel les 

 E. so o telefòno trebal apruvdo and-o svàko berś 
 
Xramosar i grafèma savi sikavel o laćho amboldipen:  

1)   

2)   

3)   

4)   

. 

Nu se completează de către elev:  

 Cod:  Punctaj:  8 puncte 

.  
 
4. And-jekh berś jekh manuś utilizisarel o telefòno vaś: 

 

I kategorìa Deskrìpcia 

Komunikàcia 
Apèlurǎ, mesàzurǎ, 
imèilurǎ. 

Informàcie 

Rodipen p-o internèto 
palal nevimata vi aver 
informàcie. 

Produktivitèta 

E programosqo 
organizisaripen, 
online kinimata vi 
biknimata. 

Divertismènto 
Khelimata, mùzika, 
fìlmurǎ th. a. 

Navigàcia 
O gelipen palal o 
GPS. 

  

 

 
ĆAĆES vaj NA SI ĆAĆES? Xramosar “X” palal svàko enùnco, dikhindoj e ćaćipnasqi valòra. 

 
 

 

I fràza 
ĆAĆES NA SI 

ĆAĆES 

1) Maj but vaxt utilizisaras o telefòno vaś komunkàcia. 
  

2) Maj cïra vaxt utilizisaras o telefòno vaś divertismènto. 
  

3) I produktivitèta dikhel e programosqo organizisaripen, e online 
kinimata vi biknimata. 

  

4) 10 % andar o vaxt utilizisaras o telefòno vaś o rodipen p-o 
internèto palal nevimata vi aver informàcie 

  

 

 
 

 

Nu se completează de către elev:  

 Cod:  Punctaj:  8 puncte 
 
. 

 
 

 
5. Pher o telutno enùnco e trebutne alavença: 
 
    Si  importànto te utilizisaras ekilibràto o telefòno sosqe ____________________________ 
 

_____________________________________________________________________________ 

 

 

Nu se completează de către elev:  

Cod:  Punctaj:  4 puncte 
 
 
 

 

Komunikàcia; 
45%

Informàcie; 15%

Produktivitèta; 
10%

Navigàcia; 5%

Diverstismènto; 
25%

E telefonosqo utilizisaripen

6. Trujar i grafèma savi sikavel o laćho amboldipen: 

 

Kames te xramosares jekh mèsaźo p-jekh afìśo kaj te sikaves e ćhavenqe sar trebal te 

utilizisaras responsàbilo o telefòno. Savo enùnco patǎs ke si maj laćho vaś kadava afìśo?  

 

A. Av responsàbilo! O prǎ but utilizisaripen e telefonosqo del dependènca! 

B. O telefòno si laćho sa o vaxt! Av ekspèrto anda lesθe! 

C. Kas na si les telefòno na si and-o trèndo! 

D. Jekhe ʒenesqo statùto si dino palal e telefonosqi valòra! 

 

Nu se completează de către elev:  

Cod:  Punctaj:  6 puncte 
 

 

 

 
 

7. Trujar i grafèma savi sikavel o laćho amboldipen: 

 

O alav telal savo si cirdini jekh lìnia, andar o enùnco „Akana, o telefòno si jekh trabaipen vaś 

e manuśa.” si: 

A. substantìvo; 

B. vèrbo; 

C. adźektìvo; 

D. artìkulo. 

 

Nu se completează de către elev:  

Cod:  Punctaj:  6 puncte 
 

 

 

 

 

8. Xramosar avere avalença so xatǎres tu andar o tèksto: „Sode vrǎmaθar si e modèrno aparàturǎ 

thaj e telefònurǎ, e ćhave na maj prǎ khelen pen avri e amalença!”. Paruv e alava „sode vrǎmaθar” avere 

alavença. 

 
Savi si i palem xramosardi fòrma  ____________________________________________________ 

 

_____________________________________________________________________________ 

 

Nu se completează de către elev:  

Cod:  Punctaj:  4 puncte 

9. Arakh o sènso e alavesqo andar o avutno enùnco, telal savo si cirdini jekh lìnia, dikhindoj e dine 

definìcie.  

Trujar i grafèma savi sikavel o laćho amboldipen: 

„E dada phenen ke na kinena penqe ćhavenqe prǎ sigo jekh telefòno, kodolesqe ke na si laćho.” 

 
 

kodolesqe pron. dem., adv. 

 

A. pron. dem. D. aceluia, ăluia. 

B. pron. dem. G. ai/ ale aceluia. 

C. adv. de aceea, pentru aceea, deoarece, fiindcă 

D. loc. conjuncț. pentru că 

 

 (e dikcionarosqo artìkulo sas adaptisardo andar o Dicționar rrom-român, Gheorghe Sarău, București, 
Editura Sigma, 2006, p. 106) 

 
 

Nu se completează de către elev:  

Cod:  Punctaj:  6 puncte 
 

 

 
 

 

 

 

 
10. Alosar i laćhi variànta e dine alavenqi kaj te pheres o enùnco: 
 
Me (1) ____________________  (drabardǒm / drabardǎn) kaj kadala (2) _________________  

(aparàto / aparàturǎ ) keren le ćhavenqe dependènca. 

 
 

Nu se completează de către elev:  
 

10.1) Cod:  Punctaj:  4 puncte 
 

10.2) Cod:  Punctaj:  4 puncte 

O TÈKSTO B 
 

Drabar o tèksto: 
 

 
 

Kamav te aresav siklǎrno! 

  

Sas jekhvar jekh ćhavo efta berśenqo. Les sasas les kale bala, bare thaj kale jakha, thule phovǎ. 

Les sasas les jekh kovlo vak thaj jekh śukar asaipen. Na kamelas te phenel khanć; vakǎrelas nùmaj atunć 

kana sas pućhlo. Vov sasas kanutno, godǎver thaj amalikano. Sas les duj vasta, duj punre, duj jakha, duj 

kana, panʒ naja jekhe vastesθe, sas jekh ćhavo sar orsavo ćhavo. Sathaj, vov sas jekh cïra verver. Kadava 

ćhavo, o Mädälin, gelǎs vaś jekhtovar k-i śkòla. Sasas lesqe cïra dar sosqe vov na sas k-i xurdelin thaj vov 

ći ʒanglǎs sar si k-i śkòla. Vov aśundǎs pesqe amalenθar so k-i śkòla irinel pes, drabarel pes, rangǎrel 

pes… 

Nakhlǎs jekh ćhon, nakhlǎs duj, nakhlǎs maj but… o ćhavo ʒalas thaj avelas śkolaθar. E ćhavesqi 

daj kamelas so laqo ćhavo te ʒal śkolaθe te siklǒl lil, te avel lośalo and-e pesqo tràjo. I daj dikhlǎs so o 

ćhavo si ruślo thaj pućhlǎs les sar pućhelas les savorre děsesθe: 

– Mirro ćhavo, so kerdǎn tu aděs śkolaθe? 

– Rangǎrdem, daje, kheldem man, xramosardem thaj drabardem. Xramosardem maj but sar iʒ. 

Thaj o ćhavo phendǎs e dajaqe k-o śird lośalo so vov rangǎrdǎs, xramosardǎs thaj kheldǎs pes, 

akana na maj xakǎrdǎs pes i loś and-e lesqo vak. I daj lǎs sǎma kadaja butǎθe thaj palem pućhlǎs les: 

– Mirro ćhavo, sosθar sanas ruślo kana phendǎn so tu drabardǎn śkolaθe? 

O ćhavo aćhilǎs jekh cïra, dikhlǎs and-e pesqe dajaqe jakha thaj phendǎs lokhes: 

 – Daje, mirri siklǎrni si laćhi, tha` sosθar ma mothovel voj kadǎ sar vi ame mothovas khere? Me ći 

xatǎrav so voj phenel. Sar te siklǒvav me te drabarav kana me ći xatǎrav la? 

I daj dikhindoj and-e ćhavesqe jakha, na ʒanglǎs so te amboldel le ćhavesqe. Palal cïra vaxt, i daj 

arakhlǎs pesqe lava thaj phendǎs: 

 - Mirro ćhavo, tiri siklǎrni si gaʒi, voj ći ʒanel amari rromani ćhib. Tire śkolaθe na si rromane siklǎrne. 

Te kames te vastdes avere ćhaven, sar san tu, trobal te ʒas śkolaθe te areses tu siklǎrno thaj te mothoves 

rromanes e ćhavença. Kames tu kadaja butǐ? 

 – Va, kamav, avelas miśto te ʒas k-i śkola thaj te xakǎres so phenen kodola kaj siklǎren tut. Me ka 

ʒav śkolaθe te aresav siklǎrno rromane ćhibǎqo. 

palal i Noemi Kordovan 

Ambolde ka-e pućhimata palal o tèksto savo drabardǎn les 
 

 

 
11. Trujar i grafèma savi sikavel o laćho amboldipen: 

 
So ʒanas palal o Mädälin? 

A. sas jekh ćhavo efta berśenqo savo na xakǎrelas gaʒikanes; 

B. sas jekh raklo savo plaćalas les te rangǎrel; 

C. kamelas te aresel dòktoro; 

D. sas les enǎ berśa thaj plaćal lesqe o fòtbalo. 

Nu se completează de către elev:  

Cod:  Punctaj:  6 puncte 
 

 

 

 

 
12. Si ĆAĆES vaj NA SI ĆAĆES? Xramosar “X” palal svàko enùnco, dikhindoj e ćaćipnasqi valòra. 
 

O enùnco A. SI ĆAĆES B. NA SI ĆAĆES 

5) O ćhavo ʒalas k-o tǎtro kaj te aresel siklǎrno 

rromane ćhibǎqo. 

  

6) Le ćhavesqe sas lesqe cïra dar sosqe vov na 

ći ʒanglǎs sar si k-i śkòla. 

 
 

 

 

 

. 

Nu se completează de către elev:  
 

 Cod:  Punctaj:  4 puncte 
 
 
 

 

 

 
13. Trujar i grafèma savi sikavel o laćho amboldipen: 
 

Palal sode vaxt dinǎs i daj pesqi sàma ke o ćhavo na si lośalo? 

A. palal varesode berśa; 

B. palal varesode ćhona; 

C. palal varesode kurke; 

D. palal varesode děsa. 

 

Nu se completează de către elev:  

Cod:  Punctaj:  6 puncte 

14. Palal save personàzurǎ vakǎrel pes? Ker i asociàcia/ o phandlipen maśker e kolonenqe 
elemènturǎ. Xramosar „X” palal svàko propozìcia, and-i trebutni kolòna: 

 

 
 

i situàcia 
A. o ćhavo 

 

B. i daj 

 

C. i siklǎrno 

 

1) Vakǎrelas nùmaj atunć kana sas 

pućhlo. 
   

2) Delas laćhe svàturǎ le ćhavesqe.    

3) Sas gaʒi, na ʒanelas rromanes.    

4) Kamelas te aresel siklǎrno 

rromane ćhibǎqo. 
   

Nu se completează de către elev:  

 Cod:  Punctaj:  4 puncte 
 
. 

 
15. Godǐsar tut so kames te areses siklǎrno vaś i rromani ćhib. Xramosar, and-e 40 – 50 alava, so 

trebal te keres kaj te areses siklǎrno rromane ćhibǎqo. 

And-o tiro tèksto trebal te: 

- sikaves kana, kaj thaj kaça trebal te anglekeres/ pregätisares tut vaś kadaja profèsia; 
- vakǎres palal duj motìvurǎ vaś save kames te avel tut kadaja profèsia. 
 
Notă! Punctajul pentru redactare se acordă doar în cazul în care compunerea are minimum 40 de cuvinte 
și dezvoltă subiectul propus. 

Nu se completează de către elev: 

15.A elaborarea textului Cod:   

15.B respectarea tipului de text Cod:  Punctaj:  1 punct 

15.C1 descrierea situației Cod:  Punctaj:  6 puncte 

15.C2 prezentarea a două activități Cod:  Punctaj:  6 puncte 

15.D1 organizarea ideilor în scris Cod:  Punctaj:  2 puncte 

.15.D2a - gramatică Cod:  Punctaj:  2 puncte 

15.D2b - lexic/ortografie Cod:  Punctaj:  2 puncte 

15.D3 norme de punctuație Cod:  Punctaj:  1 punct 
 

 

BAXTǍRIMATA, ARESLǍN K-O AGOR LE TESTOSQO! 

NAISARAS TUQE VAŚ I PARTICIPÀCIA!  

 

PUNCTAJ TOTAL OBȚINUT:  

                                                                                                                                     100 de puncte 


